
వరవిక్రయము






సీమచదువు చాల సింపిలు నన్నట

కంపవలయు ననెడి యజ్ఞుఁ డొకఁడు

ఇట్లు కొసరుక్రింద నిష్టార్థములు వరుల్

దెలుపుచున్న వారు తెల్లముగను!




భ్రమ:- వారి వారి వర్తనాదికము లెట్టివి?

పురు:- ఆ సంగతి నీ వడగనక్కఱయు లేదు - నేను చెప్పనక్కఱయు లేదు!



సీ. పంచాద్రి క్రాపింగు ప్రక్క పాపిడి జూలు

         లేనివాఁడు ధరిత్రి లేనిఁవాడు

    కాఫీహోటళ్ళును, ఖాతాలు, బిల్లులు

         లేనివాఁడు ధరిత్రి లేనిఁవాడు

    సిగరెట్లు, బీడీలు, చెక్కిటి ఖిల్లీలు

         లేనివాఁడు ధరిత్రి లేనిఁవాడు

    చలువ యద్దములు, సైకిలుకట్టు పెడగోచి

         లేనివాఁడు ధరిత్రి - లేనిఁవాడు

    తనదు తలమించినట్టి వృధావ్యయంబు

         లేనివాఁడు ధరిత్రిలో లేనిఁవాడు

    ఇట్టులున్నారు విద్యార్థు లిప్పు డక్క

    డక్క డొకరిద్ద రెవ్వరో - దక్క సుదతి!




భ్రమ:- వారి తలిదండ్రు లీపాటికి వారిచేతచదువులకు స్వస్తి యేల చెప్పింపరో!

పురు:- వెఱ్ఱిదానా! ప్రస్తుతము చాలమంది బాలురను పాఠశాలల కంపుట విరివిగా కట్నములు లాగుటఁకుఁగాని విద్యకొఱకుఁ గాదు. అందువలన మనువు కుదిరిన మరునాడు కాని మానిపింపఁ దలంపరు

భ్రమ:- అట్లయిన నా చూపుడు గుఱ్ఱములతో మన కవసరములేదు. గానీ మీతోపాటు సంఘసంస్కరణముకొఱకు సన్నద్ధులైన వారెందరో కలరు గదా - వారిలో నెవ్వరికిని వయస్సు వచ్చిన పిల్లకాయలు లేరా?

పురు:- లేకేమీ ఉన్నారు. ఉండి యేమి లాభము? ఉపన్యాస వేదికపై

"https://te.wikisource.org/w/index.php?title=పుట:Varavikrayamu_-1921.pdf/13&oldid=299750" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 10 జూన్ 2020న 00:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

